
Kajian Tentang Laluan Penggeopolimeran Untuk Bahan-bahan Geopolimer
Metakaolin

ABSTRAK

Kajian tentang penghasilan serbuk geopolimer metakaolin adalah bertujuan
untuk meningkatkan produktiviti dan penggunaan produk geopolimer. Proses
penggeopolimeran telah diaplikasikan dalam penghasilan serbuk geopolimer untuk
sintesis pes geopolimer. Lumpur geopolimer dihasilkan melalui~proses pengaktifan
metakaolin dalam larutan pengaktif beralkali (campuran larutan’ NaOH dan natrium
silikat). Lumpur geopolimer yang dihasilkan dimasukkan dalam ketuhar untuk
memperolehi pes pepejal dan seterusnya dikisarkan kepada serbuk bersaiz seragam.
Melalui konsep “hanya menambah air”, serbuk geopelimer dicampurkan dengan air dan
diawetkan dalam ketuhar untuk menghasilkan pes ‘geopolimer. Sifat-sifat fizikal dan
mekanikal serbuk dan pes geopolimer termasuk”kebolehkerjaan, tempoh pengesetan,
ketumpatan pukal dan kekuatan mampatan telah dikaji. Selain itu, analisis SEM/EDX,
XRD dan FTIR telah dijalankan. Keputusan menunjukkan bahawa keadaan optima
untuk penghasilan serbuk dan pes geopolimer yang berkekuatan tinggi adalah dengan
menggunakan larutan NaOH 8M; nisbah pepejal/cecair 0.80, nisbah larutan pengaktif
0.20, keadaan pemejalan pada suhu 80<C selama 4 jam, 22% campuran air dan proses
pengawetan yang dijalankan-pada suhu 60C selama 72 jam. Pes geopolimer yang
dihasilkan mempunyai ketumpatan pukal yang rendah dan berpotensi untuk dijadikan
sebagai bahan ringan.: Pencampuran serbuk geopolimer dengan air menyebabkan
ketumpatan struktur dengan pembentukan gel geopolimer yang lebih padat. Serbuk dan
pes geopolimer. turut menunjukkan kombinasi fasa-fasa amorfus dan hablur apabila
dikaji dengan analisis XRD. Intensiti fasa zeolit semakin meningkat dengan peningkatan
penuaan dan ini menekankan manfaat zeolit dalam peningkatan kekuatan mampatan pes
geopelimer yang dihasilkan. Di samping itu, analisis FTIR menunjukkan pembentukan
ikatan geopolimer dalam struktur. Nisbah molar SiO,/Al,O3, Na,O/SiO,, H,O/Na,O dan
Na,O/Al,O3 yang optima adalah 3.10, 0.37, 14.23 dan 1.15. Kajian atas nisbah molar
oksida menyimpulkan bahawa nisbah molar Na,O/Al,O3; dan H,O/Na,O memberi kesan
yang tinggi kepada sifat mekanikal pes geopolimer. Hasil kajian ini jelas membuktikan
bahawa penghasilan serbuk geopolimer metakaolin ini boleh digunakan dalam sintesis
pes geopolimer.

